
1.- Introdución. 

A finais de 2007 foron aprobados dous reais decretos', en diante novo 

PXC, que constitúen o desenvolvemento regulamentario das reformas en 

materia de lexislación mercantil experimentadas nos últimos anos en 

España, dentro do contexto do proceso de harmonización internacional 

contable en que se atopa a Unión Europea. 

Nestes reais decretos recóllense os elementos básicos establecidos na 

Lei 16/2007, de reforma e adaptación da lexislación mercantil en materia 

contable para a súa harmonización internacional con base na normativa da 

Unión Europea, borrador de anteproxecto da cal foi obxecto de revisión 

nunha nota de actualidade financeira e contable da revista Cooperativismo 

e Economía Social, n.* 28. 

Adicionalmente, as normas legais mencionadas regulan algunhas 

cuestións concretas que son de especial relevancia no ámbito das 

sociedades cooperativas e que pasamos a comentar. 

' ESPAÑA (2007): Real decreto 1514/2007, do 16 de novembro, polo que se aproba o 

Plan Xeral de Contabilidade, BOE n.”. 278, de 20 de novembro e Real decreto 1515/2007, 

do 16 de novembro, polo que se aproba o Plan xeral de contabilidade para pequenas e 

medianas empresas, BOE n.* 279, do 21 de novembro.

2.- Criterios contables diferenciados atendendo á dimensión da 

empresa. 

En primeiro lugar, o novo marco lexislativo contable establece criterios 

diferenciados para as pequenas e medianas empresas (PEME en diante), así 

como para as microempresas (subcategoría dentro das PEME). Baixo estas 

rúbricas, pódese englobar a maioría das sociedades cooperativas. 

Enténdese por PEME a que durante dous anos consecutivos cumpra 

dúas das seguintes condicións: 

a) Que os activos totais non superen os 2,85 millóns de euros. 

b) Que o importe neto da cifra de negocios non supere os 5,7 millóns 

de euros. 

c) Que o número de traballadores non sexa superior a 50. 

Unha empresa clasificada como PEME perderá esta condición se deixa 

de cumprir dúas das tres condicións anteriores durante, polo menos, dous 

anos consecutivos. 

Enténdese por microempresa a que durante dous anos consecutivos 

cumpra dúas das seguintes condicións: 

a) Que os activos totais non superen o millón de euros. 

b) Que o importe neto da cifra de negocios non supere os dous millóns 

de euros. 

c) Que o número de traballadores non sexa superior a dez. 

Unha empresa clasificada como microempresa perderá esta condición se 

deixa de cumprir dúas das tres condicións anteriores durante, polo menos, 

dous anos consecutivos. 

Na práctica, a maioría das sociedades cooperativas (e moitas sociedades 

limitadas) en España atópanse moi afastadas deste límite por seren de 

dimensións aínda máis reducidas. 

Algúns dos criterios específicos para as PEME, incluídas as 

microempresas, son os que se sinalan a continuación: 

a) Elaboración opcional do estado de fluxos de efectivo. 

b) Simplificación do estado de cambios no patrimonio neto. 

c) Supresión das contas dos subgrupos 8 e 9 (gastos e ingresos 

imputados ao patrimonio neto).

d) Simplificación do criterio de clasificación e valoración dos activos 
financeiros 

e) Menor esixencia en canto á información que se ten que incluír na 
memoria. 

Adicionalmente, as microempresas poderán aplicar uns criterios 
específicos co propósito de simplificar o rexistro contable, que son: 

a) Contabilización do arrendamento financeiro como se fose 
operativo, é dicir, rexistrar periodicamente as cotas como gasto do 
exercicio na conta de perdas e ganancias, se ben debe incluírse na 
memoria información adicional sobre a operación para unha mellor 
interpretación e comprensión. 

b SS
 

Contabilización do imposto de sociedades como un gasto na conta 
de perdas e ganancias de acordo co criterio fiscal. É dicir, 

rexistrarase como gasto o importe que resulte das liquidacións 
fiscais relativas ao exercicio. Igual que no caso anterior, faise 
necesario achegar información complementaria na memoria. 

3.- Criterios contables. Diferenzas atendendo á natureza da 

entidade. 

Todas as adaptacións sectoriais do Plan xeral contable existentes con 
anterioridade á entrada en vigor do novo PXC seguen vixentes, salvo nas 

cuestións que contradigan a nova normativa. 

Polo tanto, no caso das cooperativas, seguen sendo aplicables 
parcialmente as normas contables específicas aprobadas coa Orde 

3614/2003”; é este un tratamento transitorio mentres non se aproban as 

novas adaptacións sectoriais, para o que se faculta o Instituto de 

Contabilidad y Auditoría de Cuentas. 

Non obstante, hai unha excepción a estas normas que se refire ao 

tratamento contable das achegas dos socios ás cooperativas. A clasificación 

contable destas achegas como fondos propios ou como pasivo esixible é un 

tema controvertido que estivo e está presente durante todo o proceso de 

reforma contable en Europa. 

2 ESPAÑA (2003): Orde ECO 3614/2003, do 16 de decembro pola que 

normas sobre os aspectos contables das sociedades cooperativas. BOE 3 

decembro. 

se regulan as 

10 do 27 de

Con carácter xeral, o novo PXC mantén a definición de pasivo esixible e 

de fondos propios, tal como se establece nas normas internacionais, o que 
implica inicialmente a clasificación das achegas dos socios ao capital 
cooperativo como pasivo esixible No entanto, permítese a 
contabilización destas achegas como fondos propios ata o 31 de 

decembro de 2009. 

4.- Accións futuras. 

Como xa se comentou, o proceso de reforma non está concluído, xa que 
está pendente a aprobación das adaptacións sectoriais para as que foi 
especificamente habilitado o ICAC e esperamos que se produza antes do 31 

de decembro de 2009. 

Asemade, desexamos que nesta adaptación sectorial necesaria para as 
sociedades cooperativas se teñan en conta as modificacións introducidas na 
NIC 32 Instrumentos financeiros: presentación e a NIC 1 Presentación de 
estados financeiros, emitidas polo IASB entre outubro de 2007 e febreiro 
de 2008, en canto aos criterios para a diferenciación entre pasivo esixible e 

elementos de patrimonio neto.


